
Esp. KON_IOS_003_2025

BERMEOKO ARRAIN AZOKA, MADALENA, ANDRA MARI ETA SANTA
EUFEMIA JAIETARAKO PUNTU MOREAK KUDEATZEKO ZERBITZUAREN
KONTRATAZIOA ARAUTUKO DUTEN BALDINTZA TEKNIKOEN AGIRIA

1.- OBJEKTUA

Plegu honetan aipatzen den kontratuaren xedea da Bermeoko Arrain azoka,
Madalena, Andra Mari eta Santa Eufemia jaietarako Puntu Moreak kudeatzea.

2.- ZERBITZUAREN BALDINTZA TEKNIKOAK

1.- Kudeatu beharreko Puntu Moreak, edo indarkeria matxisten prebentziorako
informazio eta arreta puntuak 6 egunetan izango dira, 30 orduko gutxieneko
iraupenarekin. Ondorengo data eta ordutegietan zerbitzua emango dute urtero
kontratua indarrean egon bitartean:

a) Maiatzean: arrain azokan, 20:00etatik 01:00ak bitartean

b) Uztailaren 22an: Madalena egunean, 20:00etatik 01:00ak bitartean

c) lrailean: Andra Mari eta Santa Eufemiako jaietan 4 egunetan eskeiniko
da zerbitzua. Gaueko 00:00etatik goizaldeko 05:00ak bitartean.

2.- Egin beharreko lana, honela zehazten da:

Kontratua esleitzen den momentuan, Udalak urteko data zehatzak helaraziko
dizkio enpresa esleipendunari. Gainontzeko urteetan, urtarrilean urteari
dagozkion datak zehaztuko dizkio.

Langileek, Puntu Morea atondu beharko dute. Horretarako, aldez aurretik
Udalak adierazitako gunera eramango dute zerbitzua emateko beharrezkoa den
material guztia.

Giltzen jasotze eta itzulketari dagokionez, Puntu Moreko langileek
udaltzaingoaren bulegoan materiala gordeta dagoen espazioaren giltza jaso eta
zerbitzua amaitzean bueltatu beharko dute.

Puntu Morea zabalik egon bitartean, gerturatzen diren herritarrei indarkeria
matxisten inguruko informazioa luzatuko zaie, sexu-indarkeriari eta emakumeen
aurkako beste edozein eraso matxistari buruzko sentsibilizazio lanak egingo
dituzte. Gainera, queer eta trans pertsonen aurkako genero-indarkeria
zuzentzailearen inguruan kontzientziatuko da, baita LGTBI kolektiboaren
aurkako hitzezko erasoen eta eraso fisikoen inguruan ere.

Puntu Morean indarkeria matxista kasu baten berri izanez gero, lehenengo
arreta egingo zaio biktimari, beharrezkoak diren baliabideak martxan jarri
bitartean. Kasu hauetan jarraitu beharreko protokoloa aldez aurretik adostua
izango da enpresa esleipenduna, Bermeoko Udaltzaingoa eta Berdintasun
Arloaren artean.

Arreta eta informazio lana, ikuspuntu feminista eta intersekzionaletik egingo da.
3.- ZERBITZUA EMATEKO GIZA BALIABIDEAK

Enpresa kontratistak zerbitzua emateko behar diren langileak eta kualifikazio
tekniko egokia izango ditu, eta kontratuaren kudeaketarako pertsona bat
izendatuko du solaskide edo arduradun zerbitzuak gainbegiratzeaz eta
koordinatzeaz arduratuko dena. Zerbitzua euskaraz ematea bermatuta egongo
da eta Udalarekin idatzizko eta ahozko komunikazioak euskaraz izango dira.

Puntu morean aldi berean lanean egongo diren bi profesionalek, honako
ikasketa hauek izango dituzte:

e Berdintasunari eta indarkeria matxistei buruzko 100 ordutik gorako
prestakuntza espezifikoa.
e Euskarako C1 ziurtagiria

Adjudikaziodunak kontratatu dituen langileek ez dute inolako lan loturarik
izango Bermeoko Udalarekin, enpresa adjudikaziodunaren menpe egongo dira
eta honek bere gain hartuko ditu enplegatzaile izateak dakartzan gastuak.

Enpresa esleipendunak zerbitzua kontratatutako baldintzetan emango duela
bermatuko du, eta bere gain hartu beharko du bere lanean langileengan sor
daitekeen edozein gorabehera.

4.- KONTRATUA BETETZEKO ESLEITUTAKO BALIABIDE MATERIALAK

Enpresa esleipendunak baliabide material nahikoa izan beharko du zerbitzua
aurrera eraman ahal izateko, eta behar izanez gero, Udalak karpa bat, mahai
bat eta aulki bi jarriko ditu egun horretan profesionalen esku.

Arreta eta sentsibilizazio lan hau aurrera eramateko, udalak prestatuko duen
materiala erabili ahal izango dute. Enpresa esleipendunak bestelako materiala
erabiltzea erabakiko balu, aldez aurretik Berdintasun Sailari helaraziko lioke,
udalaren lan ildoarekin bat datorrela ziurtatzeko.

5.- ENPRESA ESLEIPENDUNAREN ERANTZUKIZUNA

Enpresa esleipendunak erantzukizun zibileko poliza bat aurkeztu beharko du,
dela zuzenean, dela jarduketetan zabarkeriaz jokatu duelako, ondasunei edota
pertsonei eragin diezazkiekeen Kkalteen erantzukizunekoa, edo zerbitzua
ematearen ondoriozko edozein erantzukizuni eragiten dieten istripuak
estaltzeko. Poliza horrek 500.000 euro bermatu beharko ditu gutxienez.

6.- ADIN TXIKIKOEN BABESA

Parte hartzen duten adingabeen babesari dagokionez, enpresa esleipendunak
Puntu Morean lan egingo duten pertsonen sexu-delituei buruzko aurrekari penal
negatiboen ziurtagiria izan beharko du, Adingabearen Babes Juridikoari
buruzko urtarrilaren 15eko 1/1996 Lege Organikoan (Haurrak Babesteari
buruzko uztailaren 28ko 26/2015 Legeak aldatua) eta Haurrak eta Nerabeak
Osoki Babesteari buruzko ekainaren 4ko 8/2021 Lege Organikoan xedatutakoa
betez. Ziurtagiri horiek zerbitzua ematen hasi aurretik aurkeztu beharko dira.

7.- ZERBITZUAREN JARRAIPENA

Udalari memoria bat aurkeztu beharko zaio zerbitzua amaitu eta 15 eguneko
epean, hiru momentu ezberdinetan: ekaina, abuztua eta Urrian. Bertan,
emandako arretaren inguruko datu kualitatiboak zein kuantitatiboak jasoko dira:

¢ Informazio eskari kopurua eta nolako informazioa eskatu den.

¢ Informazio eskatzailearen adin tartea eta sexua.

o Indarkeria matxisten kasuen aurrean laguntza eske gerturatutako
pertsona kopurua, indarkeria matxista mota, emandako erantzuna eta
udaltzaingoekin edo bestelako erakunderen batekin koordinaziorik egon
den zehaztuz.

o Baita ere, aurrera begirako proposamenak eta izandako zailtasunak
adieraziko dira.

Informazio hori emateaz arduratuko den pertsona, kontratuaren arduradun
izendatzen dena izango da eta, ahal dela, bide telematikoak erabiliko dira
horretarako, papera ahalik eta gehien ekidinda.

